
Kirish 
Qоlipda quymaning kоnturiga mоs tushadigan boʻshliqni hоsil qilish uchun 

zarur boʻlgan texnоlоgik jihoz model deyiladi. Modellar yaxlit yoki bir necha 

qismdan iborat boʻlgan yigʻiladigan turlarga boʻlinib, asosan yogʻoch, metall va 

yonuvchi materiallar sanalgan polistrollardan tayyorlanadi. Agar quyma mahsulot 

donalab ishlab chiqarilsa bunda yogʻoch modellardan agar keng nomenklaturada 

ishlab chiqariladigan boʻlsa, choʻyan yoki aluminiydan tayyorlangan metall 

modellardan foydalaniladi. Hozirda quymakorlik ishlab chiqarilishida metall 

suyuqlantirish, uni qolip boʻshligʻiga quyish, sovutib olish kabi asosiy 

jarayonlardan oldin quyma detalning sifatiga bevosita ta’sir etuvchi omillardan biri 

boʻlib xizmat qiluvchi quyma modeli va uning sifatli tayyorlash texnologiyasi ham 

takomillashtirishga muhtojdir. Soʻnggi vaqtlarda asosan yonuvchi modellar (1-

rasm) asosida quyma mahsulot olish keng tarqaldi.  

 

 
1-rasm. Polistrol asosli gazga aylanuvchi modellar. 

Quyma mahsulotlarning yuza sirti sifatli boʻlishini ta’minlash bevosita 

modelning sifatiga bogʻliq shuning uchun avvalo model tayyorlash jarayoni 

takomillashtirildi. Model tayyorlash uchun foydalaniladigan polistrolni aniq va 

kerakli oʻlchamda kesib olishda uni volfram (W) simi oʻrniga nixrom (NiCr) simida 

kesib olish yoʻlga qoʻyildi. Chunki nixrom volframga nisbatan ancha arzon material 

boʻlib, uni ishlab chiqarish texnologik jarayonlari 1,5 marta kam vaqt talab etadi. 

Bu jarayonda nixrom simining oʻlchamiga qarab unga kerakli miqdorda kuchlanish 

transformator orqali uzatildi. Uzunligi 1000 mm va diametri 2 mm boʻlgan nixrom 

simiga 20 V kuchlanish va 5 A tok kuchi transformator orqali uzatildi. Nixrom 

simining koʻndalang kesim yuzasida paydo boʻlgan qarshilik evaziga sim sirtidagi 

hosil boʻladigan harorat bilan polistrol juda aniq va sifatli kesib ishlandi.  

2-rasm.Nixrom simidan tayyorlangan polistrol kesish jihozi chizmasi. 

Bunda 1-tranzistor, 2-nixromning ishchi qismi, 3-polistrol kesish ishchi 

stoli. 

 

Polistrolni nixromda kesib ishlanganda volframda kesib ishlanganga nisbatan 

aynan yonuvchi modellar tayyorlash jarayonining iqtisodiy jihatdan samaradorligi  

25-30 % oshishini kuzatish mumkin, bunda nixrom simining tayyorlanishi volfram 

simiga qaraganda birmuncha arzon tushishi, uzatilayotgan kuchlanish va tok 

kuchini tejab qolishi va polistrolni kesib ishlashdagi yеngillik jihatlari hisobga 

olindi. Iqtisodiy samaradorlikni grafik koʻrinishi 3-rasmda keltirilgan. 

 

 
3-rasm. Volfram va nixromning tannarx, energiya sarfi va ish turgʻunligi koʻrsatkichlari. 

